
తెలియవలయు దీనితెరఁగెల్ల సుకవులు

తేటపరుతు వినుము త్రిపురమధన.

	క.	
కగచజతదనలపబమల

దగవసలన్ ద ఇ ఏ ఓల దక్కఁగ నెందున్

మిగిలినవర్ణంబులపైఁ

దగులవుగద బండిఱాలు ధనపతిమిత్రా!

1 లక్షణము

	సీ.	
అఱవఱలఱగఱలఱిముఱి యఱచుట

                  యఱుముట యఱిచెయ్యి యఱపుకొనుట

యఱకటబెట్టుట యఱమఱయఱ లేక

                  యఱువుడు కుప్పసం బఱుగులరిసె

ఎఱుఁగుట తక్కువ యఱవది యఱసోర

                  దఱమూతయిల్లఱళ్ళక్కఱపడి

యఱకమ్ముటమఱంటు లఱవళు ద్రావిళు,

                  లఱకమ్మనఁగ నన్న మఱుగకుంట



	 





	గీ.	
యఱుగుట తఱుగుట యయ్యె రూపఱ పొలుపఱి

క్రచ్చఱయు నన నివియెల్ల నచ్చుమీఁద

శకటరేఫలు రాజతాచలనివేశ

భవవియత్కేశ పార్వతీధవ మహేశ.

	వ.	
ఇందులో అరచెయ్యి అరకాలు అరవది యనునప్పుడు అర యనుట రేఫఱకారములు రెండున్నయ్యేటట్టుగాను మహాకవులు ప్రయోగించినారు. అందుకు ఉదాహరణము.



	 


రేఫ యగుటకు

	క.	
అరకాలు ముల్లుగొనకిదె

తిరిగి రఘుస్వామి యేఁగుదెంచుం న్మదిలో

